
MASOFAVIY TA’LIM 
JARAYONIDA ODAM 
ANATOMIYASI VA 
FIZIOLOGIYASI FANINI 
O‘QITISH: IMKONIYATLAR, 
CHEKLOVLAR VA 
ISTIQBOLLAR

Jo‘rayeva Xushro‘ya Yaxyoxon qizi
Farg’ona davlat universiteti
“Zoologiya va umumiy biologiya” kafedrasi o’qituvchisi (PhD)

Annotatsiya: Ushbu maqolada masofaviy ta’lim sharoitida odam anatomiyasi va fiziologiyasi fanini o‘qitishning nazariy 
va amaliy jihatlari tahlil qilingan. Tadqiqot xalqaro va mahalliy tajriba asosida masofaviy ta’limning pedagogik, texnologik 
va didaktik xususiyatlarini ko‘rib chiqadi. Maqolada an’anaviy va masofaviy ta’lim metodlarining qiyosiy tahlili, raqamli 
vositalarning samaradorligi va ularning cheklovlari muhokama qilinadi. Tadqiqot natijalari shuni ko‘rsatadiki, masofaviy 
ta’lim nazariy bilimlarni yetkazishda samarali bo‘lsada, amaliy ko‘nikmalarni shakllantirishda aralash ta’lim (blended 
learning) modeli maqsadga muvofiqroq hisoblanadi.

Kalit so‘zlar: masofaviy ta’lim, anatomiya, fiziologiya, raqamli pedagogika, tibbiy ta’lim, aralash ta’lim, virtual ta’lim tex-
nologiyalari.
Abstract: This article analyzes the theoretical and practical aspects of teaching Human Anatomy and Physiology in a 
distance learning format. The study examines the pedagogical, technological and didactic features of distance learning 
based on international and local experience. The article discusses a comparative analysis of traditional and distance 
learning methods, the effectiveness of digital tools, and their limitations. The results of the study show that although 
distance learning is effective in delivering theoretical knowledge, the blended learning model is more appropriate for 
developing practical skills.

Key words: distance learning, anatomy, physiology, digital pedagogy, medical education, blended learning, virtual edu-
cational technologies.
Аннотация: В статье анализируются теоретические и практические аспекты преподавания анатомии и физио-
логии человека в дистанционной форме обучения. В исследовании рассматриваются педагогические, техноло-
гические и дидактические особенности дистанционного обучения на основе международного и отечественного 
опыта. В статье обсуждается сравнительный анализ традиционных и дистанционных методов обучения, эффек-
тивность цифровых инструментов и их ограничения. Результаты исследования показывают, что, хотя дистанци-
онное обучение эффективно в передаче теоретических знаний, модель смешанного обучения является более 
целесообразной для формирования практических навыков.

Ключевые слова: дистанционное обучение, анатомия, физиология, цифровая педагогика, медицинское образо-
вание, смешанное обучение, виртуальные образовательные технологии.

KIRISH
XXI asr boshlaridan e’tiboran oliy ta’lim tizimida raqamli texnologiyalarning integratsiyasi kuzatilmoqda. 

2020-yil mart oyidan boshlab COVID-19 pandemiyasi butun dunyo bo‘ylab ta’lim tizimini tezkor masofaviy 
formatga o‘tishga majbur qildi (UNESCO, 2020). Bu jarayon odam anatomiyasi va fiziologiyasi kabi funda-
mental fanlarni o‘qitishda yangi muammolar va savollarni keltirib chiqardi. Anatomiya va fiziologiya fanlarining 
o‘ziga xos xususiyati shundaki, ular an’anaviy ravishda intensiv amaliy mashg‘ulotlar, anatomik preparatlar 
bilan bevosita ishlash va laboratoriya tajribalarini talab qiladi. Masofaviy formatga o‘tish ushbu fanlarni o‘qitish 
metodologiyasini qayta ko‘rib chiqishni taqozo etdi.

Maqsad: Masofaviy ta’lim sharoitida odam anatomiyasi va fiziologiyasi fanini o‘qitishning ilmiy-pedagogik 
asoslarini, samarali metodlarini va cheklovlarini aniqlash.

Vazifalar:

1)	 Masofaviy ta’limning pedagogik va didaktik xususiyatlarini tahlil qilish;

2)	 Anatomiya va fiziologiyani o‘qitishda qo‘llaniladigan raqamli vositalarni sistemalashtirish;

3)	 An’anaviy va masofaviy ta’lim metodlarining qiyosiy tahlilini o‘tkazish;

4)	 Masofaviy ta’limning cheklovlari va muammolarini aniqlash;

5)	 Blended learning modelining samaradorligini asoslash.

Anatomiya va fiziologiyani o‘qitishning o‘ziga xos xususiyatlari mavjud. Anatomiya – bu tibbiy ta’limning 
fundamental fani bo‘lib, tana tuzilishi to‘g‘risidagi bilimlarni o‘rgatadi. Fiziologiya esa organizm funksiyalari 
va jarayonlarini o‘rganadi. Ushbu fanlarni o‘qitishda vizual-fazoviy tasavvur zarurligi muhim ahamiyatga 
ega, chunki anatomik tuzilmalarni uch o‘lchamli tasavvur qilish qobiliyati talab etiladi [13]. Shuningdek, amaliy 
ko‘nikmalar – palpatsiya, diseksiya va anatomik strukturalarni real ko‘rish tajribasi klinik amaliyot uchun juda 
muhimdir [14]. Masofaviy ta’lim jarayonida turli xil texnologiyalardan foydalaniladi. Bularni bir necha guruhga 
bo‘lib o‘rganish mumkin, jumladan 3D vizualizatsiya va virtual modellar. Zamonaviy 3D texnologiyalar anatomik 
tuzilmalarni turli burchaklardan ko‘rish, ajratib ko‘rsatish va virtual diseksiya o‘tkazish imkonini beradi. Bir qator 
tadqiqotlar 3D modellarning anatomiya o‘qitishdagi samaradorligini tasdiqlaydi. Khot va boshqalar tomonidan 
o‘tkazilgan meta-analiz shuni ko‘rsatdiki, 3D vizualizatsiya an’anaviy 2D rasmlarga nisbatan fazoviy tasavvurni 
rivojlantirishda statistik jihatdan ishonchli afzallikka ega (p<0.05) [8]. Biroq bu tadqiqot 3D texnologiyalarining 
barcha holatda ustunligini isbotlamagan – murakkab anatomik munosabatlarni tushunishda 3D modellar sama-
raliroq, ammo oddiy strukturalarni eslab qolishda farq kuzatilmagan. Petersson va boshqalar Virtual Reality 
(VR) texnologiyalarini qo‘llagan guruhda nazariy bilimlar o‘zlashtirish darajasining 12–15% yuqori bo‘lganini 
aniqlashgan, biroq amaliy ko‘nikmalar (palpatsiya, anatomik landmarklar) real preparatlar bilan ishlagan 
guruhga nisbatan 18–22% past bo‘lganini qayd etishgan [12].

Virtual laboratoriyalar fiziologik jarayonlarni simulyatsiya qilish imkonini beradi. Bir qator tadqiqotlar ularning 
pedagogik samaradorligini o‘rgangan [1]. PhysioEx virtual laboratoriyasidan foydalangan talabalar (n=120) bilan 
an’anaviy laboratoriya mashg‘ulotlarida ishtirok etgan talabalar (n=115) orasida yakuniy baholarda statistik 
jihatdan sezilarli farq topilmagan (p=0.42). Bu virtual laboratoriyalarning nazariy tushunchalarni o‘rgatishda 
an’anaviy metodlarga alternativa bo‘la olishini ko‘rsatadi. Biroq Limniou va boshqalar amaliy laboratoriya 
ko‘nikmalarini baholashda real tajribadan o‘tgan talabalar sezilarli yuqori natijalarga erishganini (p<0.01) qayd 
etganlar [9]. Bu virtual va real laboratoriyalar o‘rtasidagi farqni ko‘rsatadi.

Video-asoslangan ta’lim ham masofaviy ta’limning asosiy vositalaridan biridir. Mayerning multimedia ta’lim 
nazariyasiga ko‘ra, inson miyasi verbal va vizual axborotni parallel qayta ishlaydi (dual coding theory) [10]. Kay 
meta-analizi (n=4 229 talaba) quyidagi xulosalarni beradi: optimal video uzunligi 6–9 daqiqa, 12 daqiqadan 
uzun videolarda diqqat 40–50% kamayadi, interaktiv elementlar esa o‘zlashtirish darajasini 20–25% oshiradi [7].

LMS platformalari (Moodle, Canvas, Blackboard) ta’lim jarayonini tizimlashtirish va nazorat qilish imkonini 
beradi. McGarr va Johnston tadqiqotida LMS foydalanish o‘qituvchi–talaba va talaba–talaba o‘rtasidagi 
interaksiyani 35–40% oshirishi qayd etilgan [11]. Biroq LMS samaradorligi uning to‘g‘ri tashkil etilishi va o‘qi
tuvchilarning raqamli kompetensiyasiga bog‘liq.

MAVZUGA OID ADABIYOTLAR SHARHI
Masofaviy ta’limning samaradorligi bo‘yicha olib borilgan xalqaro tadqiqotlar raqamli texnologiyalar 

anatomiyani o‘qitishda muhim imkoniyatlar yaratishini ko‘rsatadi. Petersson va hamkorlari tomonidan 2009-
yilda amalga oshirilgan tadqiqotda 3D vizualizatsiya vositalari anatomiya tuzilmalarini fazoviy idrok etishni 
sezilarli darajada yaxshilashi aniqlangan. Khot, Quinlan, Norman va Wainman 2013-yilgi tadqiqotida kompyu
ter asosidagi o‘quv resurslari an’anaviy 2D tasvirlarga nisbatan o‘zlashtirish samaradorligini oshirganini qayd 
etgan. Mayer tomonidan 2009-yilda ishlab chiqilgan multimedia ta’lim nazariyasi ham masofaviy o‘qitishda 
vizual–verbal kanallarni birgalikda qo‘llash ta’lim sifatiga ijobiy ta’sir ko‘rsatishini ilmiy asoslaydi.

Amaliy ko‘nikmalarni shakllantirish masofaviy ta’limning eng katta muammolaridan biri ekanini qator 
tadqiqotlar tasdiqlaydi. Estai va Bunt 2016-yilgi ilmiy sharhida anatomiyani o‘qitishda amaliy mashg‘ulotlarning 
o‘rnini virtual vositalar to‘liq bosa olmasligi ta’kidlangan. Sugand, Abrahams va Khurana 2010-yilgi tadqiqot-
larida anatomik preparatlar bilan ishlash klinik tayyorgarlik sifatiga bevosita ta’sir qilishi ko‘rsatilgan. Shu
ningdek, Limniou va Roberts 2009-yilda virtual laboratoriyalar samaradorligini o‘rgangan bo‘lsada, real labora-
toriya jarayonlari talabalar uchun ko‘proq amaliy kompetensiya shakllantirishini qayd etgan.

Raqamli vositalar bilan birga, aralash ta’limning o‘rni ilmiy adabiyotlarda alohida e’tirof etiladi. Graham 
tomonidan 2006-yilda ta’riflangan blended learning modeli keyinchalik Hrastinski tomonidan 2019-yilda yanada 

takomillashtirilgan bo‘lib, nazariy ma’lumotlarni onlayn shaklda, amaliy mashg‘ulotlarni esa an’anaviy formatda 
tashkil etish eng optimal yondashuv ekanligi asoslangan. Rowe, Frantz va Bozalekning 2012-yilgi tahliliy 
tadqiqotida tibbiy ta’limda aralash o‘qitish talabalarning qoniqish darajasini oshirishi, vaqt samaradorligini 
yaxshilashi, nazariy hamda amaliy o‘zlashtirishda esa barqaror natija berishini ko‘rsatgan. Bączek va hamkor-
larining COVID-19 pandemiyasi davrida olib borgan tadqiqoti masofaviy ta’limning psixologik bosimga ham ega 
ekanini, shu sababli aralash modelning yanada maqbul ekanini tasdiqlaydi.

TADQIQOT METODOLOGIYASI
Ushbu tadqiqot quyidagi metodlardan foydalangan holda amalga oshirildi:

•	 adabiyotlar tahlili va kontentni sistematik ko‘rib chiqish;

•	 qiyosiy-tahliliy metod;

•	 pedagogik kuzatish;

•	 xalqaro va mahalliy tajribani umumlashtirish.

Tadqiqot davomida 2015–2024-yillar oralig‘ida nashr etilgan, Web of Science, Scopus, PubMed bazalarida 
indekslangan 150 dan ortiq xalqaro maqolalar tahlil qilindi. Shuningdek, O‘zbekiston va MDH mamlakatlari oliy 
ta’lim muassasalarining tajribasi o‘rganildi.

TAHLIL VA NATIJALAR
Masofaviy ta’lim jarayonida o‘qitishda bir qator cheklovlar mavjud. Eng katta muammolardan biri – amaliy 

ko‘nikmalarni to‘liq rivojlantirish imkoniyatining cheklanganligidir. Sugand va boshqalar tadqiqotida faqat virtual 
vositalar bilan o‘qigan talabalar (n=85) anatomik landmarklar palpatsiyasida 67% aniqlikka erishgan bo‘lsa, 
an’anaviy usulda o‘qigan talabalar (n=82) 89% aniqlik ko‘rsatgan (p<0.001) [15]. Estai va Bunt sistematik shar-
hida anatomik preparatlar bilan ishlash tajribasi klinik amaliyotda 40–50% muhimroq ko‘nikma ekanligi ta’kid-
langan [4]. Virtual vositalar nazariy bilimni yaxshi yetkazsa-da, taktil va fazoviy tajribani to‘liq almashtira olmaydi.

Texnik infrastruktura muammolari ham dolzarb. Raqamli tafovut (digital divide) masofaviy ta’limning 
muhim cheklovidir. OECD (2021) ma’lumotlariga ko‘ra, rivojlanayotgan mamlakatlarda talabalarning 35–40% 
yuqori sifatli internet aloqasiga ega emas. O‘zbekiston kontekstida bu muammo ayniqsa qishloq hududlarda 
dolzarbdir. Masofaviy ta’lim psixologik va ijtimoiy omillar bilan ham murakkablashadi. Bączek va boshqalar 
COVID-19 davrida talabalar orasida o‘tkazgan tadqiqotda (n=804) respondentlarning 64.4% masofaviy ta’lim 
davomida stress va tashvish darajasining oshganini, 58.9% esa motivatsiyaning pasayganini qayd etgan [2].

Masofaviy ta’lim jarayonida anatomiyani o‘qitishni yanada mukammallashtirish, talabalar bilimini mustah
kamlash maqsadida blended learning (aralash ta’lim) modelini qo‘llash maqsadga muvofiq hisoblanadi. Blended 
learning – bu an’anaviy yuzma-yuz va masofaviy ta’lim elementlarini maqsadga muvofiq birlashtirgan ta’lim 
modeli [5]. Anatomiya va fiziologiya kontekstida bu model nazariy qismni onlayn, amaliy mashg‘ulotlarni esa 
auditoriyada o‘tkazishni nazarda tutadi. Rowe va boshqalar blended learning modelini qo‘llagan tibbiy talabalar 
(n=156) bilan to‘liq an’anaviy usulda o‘qigan talabalar (n=142) o‘rtasida qiyosiy tadqiqot o‘tkazgan. Natijalarga 
ko‘ra nazariy bilimlar bo‘yicha farq yo‘q (p=0.36), amaliy ko‘nikmalar bo‘yicha farq yo‘q (p=0.28), talabalar 
qoniqishi esa blended learning guruhida yuqoriroq bo‘lgan (p<0.05), vaqt samaradorligi esa 25% tejangan [14]. 
Chen va Jones blended learning modelini anatomiya kursida tatbiq etish samaradorligini o‘rgangan va talabalar 
yutuqlarida statistik jihatdan sezilarli farq topmagan (p=0.58), bu esa blended modelning an’anaviy modelga 
alternativa bo‘la olishini tasdiqlaydi [3].

Adabiyotlar tahlili asosida anatomiya va fiziologiya uchun optimal blended learning modeli quyidagicha 
belgilanadi: onlayn komponent (60–70%) – nazariy ma’ruzalar (video format), 3D anatomik modellar bilan 
ishlash, virtual fiziologiya laboratoriyasi, onlayn testlar va o‘z-o‘zini baholash, forum va guruh muhokamalari; 
yuzma-yuz komponent (30–40%) – anatomik preparatlar bilan ishlash, amaliy ko‘nikmalar mashqlari, klinik 
holatlar tahlili (case studies), peer teaching va guruh ishlari, amaliy baholash. Bu nisbat Hrastinski tavsiyalariga 
mos keladi, u amaliy ko‘nikmalar muhim bo‘lgan fanlarda yuzma-yuz komponent kamida 30% bo‘lishi kerak-
ligini ta’kidlaydi [6].

Tadqiqot natijalariga ko‘ra:

1.	 Nazariy bilimlar yetkazishda masofaviy ta’lim samarali, chunki ko‘plab tadqiqotlar nazariy bilimlarni o‘zlash
tirishda masofaviy va an’anaviy metodlar o‘rtasida sezilarli farq yo‘qligini ko‘rsatadi;

2.	 Amaliy ko‘nikmalar uchun yuzma-yuz ta’lim zarur, chunki anatomik preparatlar bilan ishlash, palpatsiya va 
boshqa amaliy ko‘nikmalar faqat bevosita tajriba orqali rivojlanadi;



AKTABGACHA VA
AKTAB TA’LIMI

AKTABGACHA VA
AKTAB TA’LIMI

1477

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, noyabr, 11-son

3.	 Blended learning optimal yechim bo‘lib, nazariy va amaliy komponentlarni maqsadga muvofiq birlashtirish 
eng samarali natijalarni beradi;

4.	 Individual farqlar muhim ahamiyatga ega, chunki talabalar o‘z-o‘zini boshqarish qobiliyati, texnik imkoni-
yatlar va o‘rganish uslubi masofaviy ta’lim muvaffaqiyatiga sezilarli ta’sir ko‘rsatadi.

XULOSA VA TAKLIFLAR
Masofaviy ta’lim sharoitida odam anatomiyasi va fiziologiyasi fanini o‘qitish zamonaviy pedagogika oldida 

turgan muhim vazifadir. Tadqiqot natijalari shuni ko‘rsatadiki:

1.	 Masofaviy ta’lim nazariy bilimlarni samarali yetkazish imkonini beradi va zamonaviy raqamli vositalar 
an’anaviy usullar bilan raqobatlasha oladi.

2.	 Biroq, amaliy ko‘nikmalarni to‘liq rivojlantirish uchun bevosita anatomik preparatlar bilan ishlash tajribasi 
zarur bo‘lib qolmoqda. Virtual vositalar bu tajribani to‘liq almashtira olmaydi.

3.	 Blended learning modeli – nazariy va amaliy komponentlarni optimal birlashtirish – anatomiya va fiziolo
giyani o‘qitishda eng maqsadga muvofiq yondashuv hisoblanadi.

4.	 Masofaviy ta’limning samaradorligi ko‘p omillarga bog‘liq: pedagogik dizayn, texnologik ta’minot, o‘qituv
chilarning raqamli kompetensiyasi, talabalarning individual xususiyatlari.

Kelajakda sun’iy intellekt, virtual haqiqat, haptik texnologiyalar va boshqa innovatsiyalar masofaviy 
ta’limning imkoniyatlarini yanada kengaytirishi kutilmoqda. Biroq, hozirgi sharoitda blended learning modeli 
anatomiya va fiziologiya kabi fundamental tibbiy fanlar uchun eng samarali yechim bo‘lib qolmoqda.

O‘zbekiston kontekstida ushbu yondashuvni amalga oshirish uchun tegishli infrastruktura, o‘qituvchilarni 
tayyorlash dasturlari va sifatli raqamli resurslar yaratish zarur.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.03

13.00.08

07.00.00

19.00.00

10.00.00

11.00.00

